
Dikjarazzjoni bil-miktub dwar  il-marka ta’ l-oriġini tal-prodotti ta’ manifatturi tal-
pożati Ewropej

Il-Parlament Ewropew,

– fid-dawl ta’ l-Artikolu 116 tar-Regoli ta’ Proċedura tiegħu,

A. Wara li kkunsidra li l-Komunità m’għandha l-ebda leġiżlazzjoni biex tirregola l-immarkar 
ta’ l-oriġini tal-prodotti industrijali, partikolarment fis-settur tal-manifattura tal-pożati, u li 
dan ipoġġiha f'qagħda żvantaġġjata vis-à-vis l-imsieħba tagħha, 

B. Wara li kkunsidra li l-intrapriżi Ewropej tal-manifattura tal-pożati huma suġġetti għal 
kompetizzjoni inġusta minħabba n-nuqqas ta' dispożizzjonijiet armonizzati dwar il-marka ta' 
l-oriġini, 

C. Wara li kkunsidra l-interess tal-konsumaturi li jibbenefikaw minn tagħrif dwar il-pajjiż li fih 
sar il-prodott,

D.  Wara li kkunsidra li regolamentazzjoni Ewropea tippermetti li jiġu rikonoxxuti l-
ispeċifikazzjonijiet tal-patrimonju tal-manifattura tal-pożati Ewropea kontra prodotti foloz li 
jużaw l-istess karatteristiċi tiegħu, u li din tikkontribwixxi għaż-żamma ta’ għadd ta’ 
impjiegi fis-settur tal-manifatturi tal-pożati ta’ l-Ewropa 

E.  Wara li kkunsidra li l-Kumitat Ekonomiku u Soċjali Ewropew, f’rapport ippubblikat 
f’Mejju ta’ l-2006, il-Parlament Ewropew, f’riżoluzzjoni adottata fis-6 ta’ Lulju ta’ l-istess 
sena, u l-Kummissjoni Ewropea, fis-7 ta’ Lulju 2006, urew ix-xewqa li jiġi introdott abbozz 
ta’ regolament, 

1. jitlob lill-Kunsill biex jinkludi mill-iktar fis possibbli l-prodotti tal-manifattura tal-pożati fl-
applikazzjoni tal-proposta tiegħu għal regolament dwar l-indikazzjoni tal-pajjiż ta' l-oriġini 
ta' ċerti prodotti impurtati minn pajjiżi terżi (dokument 5091/06);

2. jagħti istruzzjonijiet lill-President tiegħu biex iressaq din id-dikjarazzjoni, flimkien ma’ 
isem il-firmatarji, lill-Parlamenti u lill-Gvernijiet ta’ l-Istati Membri, lill-awtoritajiet lokali 
tas-suq ta’ l-impjiegi fil-produzzjoni kif ukoll lill-industrija tal-manifattura tal-pożati fl-
Ewropa, lill-Kunsill u lill-Kummissjoni.


